
E K S T R A K T
Nga procesverbali i mbledhjes së  3-të e Kuvendit tё Komunёs sё Lipjanit  mbajtur me 31.03. 2010 në sallën e Kuvendit me fillim në ora 10,oo


Në mbledhje prezantuan: 
1. Lulzim Rrustemi,      Kryesues 
2. Heset Sahiti,            anëtar 

3. Enver Kozhani,        anëtar 

4. Hajrije Salihu,          anëtar

5. Bahtir Bahtiri,           anëtar 

6. Idriz Krasniqi,           anëtar 

7. Makfire Ilazi,             anëtar 

8. Ilir Tasholli,               anëtar 

9. Blerim Limani,           anëtar 

10. Ajshe Olluri,              anëtar 

11. Sebahate Qeriqi,       anëtar 

12. Sefer Tasholli,           anëtar 

13. Muhamet Shabani,    anëtar 

14. Naser Sopjani,           anëtar 

15. Ragip Mehmeti,         anëtar 

16. Mevlide Dulahu,         anëtar 

17. Ramadan Grajqevci,  anëtar 

18. Faik Lekaj,                  anëtar 

19. Burbuqe Fazliu,          anëtar 

20. Vlora Limani,              anëtar

21. Banush Bytyçi,           anëtar 

22. Blerim Gashi,             anëtar

23. Albulena Gashi,         anëtar

24. Lumturije Bytyqi,        anëtar

25. Halit Gashi,                anëtar 

26. Mevlide Shamolli,      anëtar 

27. Sylejmon Reçica,      anëtar 

28. Jalldyze Gashi,         anëtar 

29. Zyfer Aliu,                 anëtar 

30. Rizah Qeriqi,            anëtar 
Të tjerë prezent:

1. Florent Hoxha, Nënkryetar i Komunës 

2. Përfaqësuesit e OSBE-së 

3. Naser Bytyqi, përkthyes shqip-serbisht 

4. Zumrije Azemi, përkthyese, shqip-serbisht 

5. Haki Avdiu, operator i zërimit 

6. Gazetarët dhe 

7. Numër i konsideruar i qytetarëve 

Procesverbalin nga kjo mbledhje e mbajti Sami Murati. 

Kryesuesi i Kuvendit z. Lulzim Rrustemi, pas konstatimit prezentojnë 30 anëtar të Kuvendit nga gjithësejt 31 dhe se ekziston kuorumi për punë dhe vendosje të plotëfuqishme hapi mbledhjen e 3-të të rregullt të Kuvendit duke i përshëndetur të pranishmit. Në vazhdim bëri leximin e rendit të ditës së propozuar për këtë mbledhje dhe pastaj pyeti anëtarët se a ka dikush vërejtje apo plotësime në rendin e ditës së propozuar? 

Me që askush nuk u lajmërua për fjalë përkatësisht nuk pati vërejtje as plotësime, Kryesuesi vuri në votim rendin e ditës së propozuar dhe pas votimit konstatoi se Kuvendi me shumicën e votave për punën e kësaj mbledhje aprovoi këtë: 

REND DITE

1. Aprovimi i ekstrakteve nga mbledhja e parë dhe e dytë e KK-së 

2. Propozimi i Vendimit për hartimin e strategjisë për zhvillimin ekonomik lokal të Komunës së Lipjanit për periudhën 2010-2013

3. Propozimi i Vendimit për shpalljen e interesit të përgjithshëm për shpronësim të paluajtëshmerisë në ZK. Dobratin dhe ZK Gushtericë e Ulët për hapjen e puseve të reja për sistemin e ujësjellësit 

4. Propozimi i Vendimit për dhënjen në shfrytëzim të tokës për ndërtimin e Xhamisë në fshatin Rubovc

5. Propozimi i Vendimit për nxjerrjen e strukturës organizative të administratës së Komunës dhe 

6. Caktimi i anëtarëve të KPF-së dhe Komitetit për Komunitete dhe formimi i Komiteteve tjera të nevojshme. 

Para se të kalohet në punë sipas pikës së parë fjalën e kërkoi Sylejmon Reçica i cili pyeti Kryesuesin se cili është Statusi i 2 anëtarëve të Kuvendit e konkretisht i Banush Bytyçit dhe Halit Gashit të cilët kanë shkuar në funksione të reja? 
Pastaj tha se për festën e 17 shkurtit Ditës së Pavarsisë 40% e elektoratit janë injoru dhe Aleanca për Ardhmerin e Kosovës e ka pasur vetëm një thirrje dhe më intereson se kush e ka bërë organizimin për këtë festë. 

Sefer Tasholli, edhe unë pata të njejtat pyetje si Syla për Statusin e dy anëtarëve në Kuvend dhe për festën e 17 shkurtit thirrjen e ka pasur vetëm Kryetari i partisë Naser Osmani kurse pjesa tjetër e anëtarësis të cilët kanë kontribuar mjaft për këtë ditë nuk kemi pasur si ti ftojmë. 

Pyetjen tjetër kamë rreth emërimit të Nënkryetarit për Komunitete Florent Hoxhen dhe pyes se a ka ardhur ndonjë shkres nga Ministria e Administrimit të Pushtetit Lokal lidhur me këtë emërim dhe rritjen e Drejtorive prej 10 në 13 e që është bërë shkelje të Statutit .          
Lulzim Rrustemi, sa i përket Statusit të 2 anëtarëve të Kuvendit çështja e ndrrimit të tyre është në procedurë dhe së shpejti do të kryhet, kurse sa i përket shkresave nga MAPL shkresat kanë ardhur, ndërsa për Ditën e Pavarsisë është obligim i ekzekutivit dhe ekzekutivi ka formuar një këshill organizativ dhe me sa e di unë këshilli organizativ i ka ftuar për darkë solemne deputetët. 

Muhamet Shabani,  propozoj që në këtë mbledhje të shqyrtohet edhe qështja e meditjeve- pagave për anëtarët e Kuvendit.
Blerim Gashi, unë deshta ta bëjë një pyetje e cila është fundamentale për interesin e qytetarëve, me që sipas një statistike të një organizate botërore është dhënë se 80% e ujit të pishëm në Kosovë është i pa përdorshëm, andaj shtrohet pyetja se a është bërë ndonjë analizë e puseve dhe si është gjendja e ujit për pije dhe a ka ndonjë strategji ekzekutivi për zgjidhjen e këtij problemi. 
Lulzim Rrustemi, sa i përket pyetjes së Muhametit për meditjet – pagat e deputetëve kjo do të rregullohet me Ligj dhe do të jetë page e rregullt e jo meditje. Sa i përket pyetjes së Blerimit kërkoj që pyetjet për ekzekutivit ti drejtohen me shkrim ekzekutivit dhe sigurisht do të merrni përgjegjjen. 

Pastaj u kalua në punë sipas pikës së parë të rendit të ditës së aprovuar 

I
Aprovimi i ekstrakteve nga mbledhja e parë dhe e dytë e KK-së 


Lidhur me këtë pikë Kryesuesi z. Lulzim Rrustemi pyeti anëtarët e Kuvendit se a ka dikush vërejtje,plotësime apo sygjerime në ekstraktet e mbledhjes së parë dhe të dytë të Kuvendit? 

Me që askush nuk u lajmërua për fjalë përkatësisht nuk pati vërejtje, Kryesuesi të njejtit i vuri në votim dhe pas votimit konstatoi se Kuvendi unanimisht 

APROVOI

Ekstraktet nga procesverbali i mbledhjes së pare dhe të dytë të Kuvendit
Shtesë: Ekstraktet. 
II
Propozimi i Vendimit për hartimin e Strategjisë për Zhvillimin Ekonomik Lokal të Komunës së Lipjanit për periudhën 2010-2013


Lidhur me këtë pikë Kryesuesi i Kuvendit z. Lulzim Rrustemi tha se është edhe me Ligj që Komuna të nxjerr për një kohë të caktuar Strategjin e Zhvillimit Ekonomik Lokal të Komunës së Lipjanit për periudhën 2010-2013. Në vazhdim i dha fjalën Drejtorit të Drejtoratit për Ekonomi dhe Zhvillim z. Mendim Lumes i cili në vazhdim njoftoi Kuvendin me procedurat që ka kaluar ky Vendim deri në propozimin për Kuvend. Në vazhdim lexoi arsyetimin e propozimit të Vendimit. 

Lulzim Rrustemi, Kryesues i Kuvendit hapi shqyrtimin. 


Mevlide Shamolli,e përkrahu Strategjien e Zhvillimit Ekonomik Lokal miëpo kam një vërejtje ku thuhet për periudhën 2010-2013, mendoj se 2010 veç ka shkue andaj propozoj që të hiqet 2010 dhe të thuhet 2011-2014 . 

Idriz Krasniqi, në mungesë të shefit të grupit parlamentar të PDK-së unë do të paraqes mendimin e PDK-së se ne e përkrahim këtë Strategji dhe propozoj që Strategjia të parashifet për periudhën 2010-2015. Gjithashtu propozoj që numri i anëtarëve të komisionit për hartimin e strategjisë të rritet prej 9 në 11 anëtar dhe propozoj që nga PDK-ja të hynë Selatin Retkoceri dhe një anëtarë tjetër nga AKR-ja të cilin do ta propozon AKR-ja. 

Sefer Tasholli, me këtë strategji do të caktohet një rrugë se kah do të shkoj Komuna e Lipjanit. 
Si pikë e parë kam vërejtje me që nga PDK-ja u propozu rritja e numrit të anëtarëve prej 9 në 11 dhe për anëtar u propozu Selatin Retkoceri dhe me këtë po shifet se qfar strukture është përbërja e komisionit. Gjithashtu me këtë komision Kryesues është parapa Florenti dhe unë nuk pyeta rastësisht më parë se a ka ardhur një shkresë nga MAPL me që ne ende nuk e dimë se Florenti a është punëtor i komunës.


Në nenin 7 të Vendimit është thenë Kryesues i Komisionit dhe në nenin 8 thuhet Zëvendëskryesues propozoj që te fjala Kryesues dhe Zëvendëskryesues të zëvendsohen me fjalën Kryetar i Komisionit dhe Zëvendëskryetari i Komisionit. 


Te neni 12 kërkoj që të definohet sakt se sa zgjatë puna e hartimit të kësaj strategjie. 


Te neni 14 Strategjia e ka koston e vetë por duhet ta dimë se sa mjete nevojiten për këtë strategji. 

Sylejmon Reçica, ky komision sipas mendimit tim është një partiak me kualicionin qeverisës dhe se në këtë komision së paku duhet të përfshihen 4 anëtarë nga opozita me që na takon me Ligj. 


Në nenin 10 thuhet se punët e komisionit do ti kryej Sami Murati dhe unë mendoj se nuk mund ti kryej të gjitha Samiu. 

Në fund tha se ne si AAK nuk mund ta pranojm këtë komision në këtë përbërje me që është një partiak.

Mevlide Shamolli, te neni 12 propozoj që të caktohet një afat për hartim të strategjisë dhe të hiqet raporti 3 mujor për Kuvend me që Kuvendi e aprovon strategjien.

Muhamet Shabani, unë nuk pajtohem që Kuvendi të aprovon këtë komision në këtë përbërje dhe propozoj që komisioni të formohet në bazë të fuqisë së partive që kanë në Kuvend. Unë nuk mund të pajtohem që partia e dytë në këtë Kuvend mos të ketë asnjë anëtarë.

Te neni 11 parashihen edhe meditjet për anëtarët e komisionit dhe sipas mendimit tim meditjet nuk janë me rendësi por me rendësi është përfaqësimi i subjekteve në këtë komision. 

Blerim Gashi, propozoj që anëtari i 11-të i këtij komisioni të caktohet Fahri Marevci i cili është në prag të doktorimit në matematikë. Pastaj tha se ky komision nuk është i Kuvendit por i ekzekutivit dhe duhet ta dimë se ai që fiton zgjedhjen e ka të drejten e udhëheqjes dhe planifikimit të zhvillimit.
 Në fund tha se e përkrahu propozimin e Sefes ku tha se afati i strategjis së zhvillimit të zgjatet deri në vitin 2015. 

Halit Gashi, dokumenti i strategjisë është dokument i pushtetit dhe pajtohem me parafolësin. Në vazhdim tha se komisioni për hartimin e strategjisë deri në përfundim të strategjisë i raporton Kuvendit.
Pagesën – kompenzimin e anëtarëve për hartim të strategjisë duhet ta caktoj Kuvendi. 

Rizah Qeriqi, nëse strategjija nuk harmonizohet dhe nuk është unike, mendoj se nuk do të jetë e suksesëshme. Në komision duhet të përfshihet në mënyrë që komisioni mos të jetë vetëm i kualicionit, me që një qeverisje e përbashkët do të ishte më mirë. Nëse aprovimi i kësaj strategjie është vetëm formale, mendoj se ska nevoj të aprovohet në Kuvend. Pastaj tha se qështja e Kryesuesit të këtij komisioni ende është diskutabile miëpo nëse është marrë si ekspert atëher nuk ka problem 
Sylejmon Reçica, dashta ta pyes Blerimin se çka e pengon pushtetin nëse 40% e opozitës përfshihen në këtë komision, gjithashtu kërkoj që së pari të përcaktohet numri i anëtarëve të komisionit e pastaj të propozojmë emërat. 
Blerim Gashi, kam vërejtje te ju Kryesues në udhëheqjen e mbledhjes dhe kërkoj që ti përmbahni Rregullores për Punën e Kuvendit. Ky komision nuk mund të jetë i gjithëpërfshirës. 
Sefer Tasholli, pikë së pari në fund të këtij dokimenti është emeri i Kryesuesit të Kuvendit e që edhe ne si anëtarë të rregullt të këtij Kuvendi përfaqësojm një masë prej 40% dhe prej 31 anëtarëve të Kuvendit nëse një është opozitë duhet të keni në konsiderate nëse ai flet arsyeshëm. Pastaj tha se ky komision është formu për hartimin e strategjisë kurse monitorimin duhet ta bëj dikush tjetër e jo ky komision. Pastaj tha se në këtë komision duhet të përfshihet edhe anëtarë nga opozita me që konsideroj se është në të mirë dhe dobi edhe të opozitës.
Lulzim Rrustemi, sipas diskutimeve del se pati edhe vërejtje të cilat duhet marrë parasyshë. 

Te neni 11 të caktohet kompenzimi. 

Te neni 12 të caktohet afati i hartimit të strategjisë dhe viti 2010 të jetë fillimi i implementimit të strategjisë deri në vitin 2015. 

Afati i hartimit të strategjisë të jetë 6 muaj kurse raportimi në Kuvend të bëhet në çdo 3 muaj. 
Te neni 7 dhe 8 të thuhet Kryetar i Komisionit dhe Zëvendëskryetari i Komisionit e si që është Kryesues dhe Zëvendëskryesues i Komisionit. 

Te neni 11 meditja të jetë 50€ në nivel të meditjeve të anëtarëve të Komiteteve. 
U propozu që komisioni të plotësohet me dy anëtar dhe ate: 

- Selatin Retkoceri dhe 

- Fahri Marevci

Kryesuesi vuri në votim propozimin e Vendimit për hartimin e strategjisë me ndryshimet dhe plotësimet e konstatuara më lartë dhe pas votimit konstatoi se Kuvendi me 17 vota për 12 kundër nxori këtë:  
V E N D I M

PER HARTIMIN E STRATEGJISË PËR ZHVILLIMIN EKONOMIK LOKAL TË KOMUNËS

SË LIPJANIT PËR PERIUDHËN  2010-2015

Neni 1

Me qëllim të definimit të prioriteteve të ardhshme strategjike, ndërtimit të kapaciteteve të institucioneve lokale dhe resurset njerëzore për planifikim dhe drejtim të zhvillimit ekonomik lokal, me këtë Vendim fillohet hartimi i Strategjisë për Zhvillimin Ekonomik Lokal të Komunës së Lipjanit.

Neni 2

Me këtë Vendim  definohen qëllimet strategjike që rezultojnë në:

· Sigurimin e kualitetit të lartë dhe standardit të jetës së banorëve dhe mjedis tërheqës për bizneset dhe turistët.

· Promovim i bizneseve dhe investimeve të reja

· Shfrytëzim i praktikave më të mira botërore dhe investim në qytetarët- posaqërisht për të rinjtë
· Afirmimi dhe zhvillimi i industrive kreative

· Promovimi i Komunës së Lipjanit si qendër regjionale zhvillimore e biznesit

· Zhvillim i ekonomisë konkurente

· Zhvillim si qendër për shërbime financiare dhe jo-financiare
Neni 3

Strategjia e Zhvillimit Ekonomik lokal përfaqëson një nga shtyllat kryesore të Strategjisë Zhvillimore Komunale,  kështu që në përputhje me këtë duhet të përmbajë : qëllimet strategjike, objektivat, programet dhe ndërhyrjet tjera konkrete që shërbejnë për arritjen e vizionit të komunës.

Neni 4

Strategjia ZHEL në kontekst të Strategjisë së Zhvillimit Komunal do të shërbejë  si:

· Mjet komunikimi midis qytetarëve, sektorëve  dhe administraten publike qendrore dhe lokale për të ndarë së bashku vizionin për zhvillimin e komunës, që zhvillimi ekonomik të rezultoj si promotor ndryshimi.

· Shërben si udhërrëfyes  për hartuesit e politikave dhe të tjerët që janë të ndikuar dhe ndikojnë në këtë proces  që do të rezultojë në rritje ekonomike dhe krijim të vendeve të punës.

· Siguron një skelet të fortë për planifikim afatgjatë të punës së Komunës në harmoni me Strategjinë e Zhvillimit Komunal.

Neni 5

Strategjia e ZHEL do të jetë me karakter fleksibil që do të përshtatet në përputhje me nevojat e komunitetit, sfidat e reja që karakterizojnë ritmet ekonomike të zhvillimit të komunës, që rezulton me një instrument strategjik me mundësi ndryshimi dhe përsosje varësisht nga zhvillimi ekonomik i komunës.

Neni 6

Bartës i procesit të hartimit të Strategjisë deri në finalizim do të jetë Komisioni Komunal i cili do të zhvillojë procedurat e përgjithshme të këtij dokumenti.

Neni 7

Komisioni komunal përbëhet prej 11 anëtarëve si vijon:

1. Florent Hoxha, Kryetar i komisionit   ...Nënkryetar i Komunës

2. Mendim Luma..............................Drejtorati për Ekonomi dhe Zhvillim

3. Hanushe Berisha.........................Drejtorati për Planifikim dhe Urbanizëm

4. Njazi Ibrahimi...............................Drejtorati për Bujqësi,Pylltari dhe Zhvillim Rural

5. Nazmi Krasniqi............................ Drejtorati i Arsimit

6. Sherif Bytyqi.................................Ekspert të jashtëm 

7. Xhavit Retkoceri...........................Ekspert të jashtëm

8. Rizah Murseli................................Ekspert të jashtëm 

9. Zoran Stanojeciq .........................Zyra lokale e komuniteteve

10. Selatin Retkoceri..........................Ekspert i jashtem dhe

11. Fahri Marevci............................... Ekspert i jashtem 

Neni 8

Komisionin Komunal e udhëheqë dhe e kryeson Kryetari, kurse në mungesë të tij Zëvendës Kryetari.
Neni 9

Komisioni Komunal ka për detyrë:

· Të  definojë procedurat (koncepti dhe metodologjia) për përgaditjen e propozim dokumentit

· Të definojë e anëtarët  të ekipit - partnerëve në procesin e përgaditjes së dokumentit

· Të përkrah  punën e trupave punuese (takimet, materialet, rendi i ditës)

· Të organizojë Seminar informativ

· Selektim të projekteve prioritare sipas mostrave për planifikim të cilkit projektues të menaxhimit

· Organizim i seminarit për Planin e Veprimit

· Përgaditja e dokumentit – Strategjisë

Për punën e Komisioni udhëheqet procesverbal

Neni 10
Punët administrative teknike për Komisioni do t’i kryej Sami Murati  zyrtar  nga sektori për punë të kuvendit dhe komiteteve .
Neni 11

Në bazë të nenit 6  të këtij Vendimi, për punën e Komisionit , për anëtarët e Komisioni përcaktohet kompenzimi adekuat bazuar në takimet e mbajtura deri në miratimin e dokumentit nga Kuvendi Komunal, me mëditje në lartësi prej 50 €.

Neni 12

Komisioni komunal është i obliguar që në afatin prej 6 muaj të harton strategjin e zhvillimit ekonomik lokal dhe deri në hartimin e kësaj strategjie, Kuvendit Komunal t’i paraqes Raport për punën e ti në çdo 3 muaj deri në përfundim të procesit të hartimit, miratimit dhe monitorimit të stratgjisë së zhvillimit ekonomik lokal. 

Neni 13

Startegjia e Zhvillimit ekonomik duhet të vëhet në shqyrtim publik dhe Web faqen e Komunës për komente. Paraqitja e dokumentit SZHEL në shqyrtim publik dhe koha për dhënien e shqyrtimeve dhe komenteve do të shpallen në mjetet e informimit.

Neni 14

Mjetet për hartimin e dokumentit sigurohen nga buxheti i Komunës, që rezulton me procedurat e përgjithshme të cilat rezultojnë me mbështetje financiare për punën e Komisionit, pergaditjet teknike dhe përfundimisht botimi i dokumentit dhe publikimi. 

Neni 15

Dokumenti SZHEL hartohet për periudhën 5 vjeqare.
Neni 16

Ky Vendim hyn në fuqi 8 ditë pas miratimit dhe do të publikohet në Web faqen e Komunës dhe në tabelen e shpalljeve të Kuvendit komunal.

Shtesë: Vendimi. 

III
Propozimi i Vendimit për shpalljen e interesit të përgjithshëm për shpronësim të paluajtëshmerisë në ZK. Dobratin dhe ZK Gushtericë e Ulët për hapjen e puseve të reja për sistemin e ujësjellësit

Lidhur me këtë pikë Kryesuesi i Kuvendit z. Lulzim Rrustemi i dha fjalën Nebih Zeqirit, përfaqësues i zyrës së Kryetarit i cili në vazhdim tha se materialin e kini marr dhe nuk kam çka të shtoj por nëse dikush ka pyetje lidhur me këtë unë do të përgjigjem. 

Lulzim Rrustemi, hapi shqyrtimin.


Sefer Tasholli, unë prita që përfaqësuesi i komunës do të na jep sqarime më të mëdha por ndoshta më vonë pas shqyrtimit do të kemi sqarime. 


Na si anëtarë të Kuvendit nuk e kemi kërkesën e kompanisë e cila ka kërkuar shpalljen e interesit të përgjithshëm për hapjen e puseve për sistemin e ujësjellësit, gjithashtu ne nuk e dimë sa është parcela që shfrytëzohet nga Korporata e Ujrave Regjionale. 


Sipas propozimit të Vendimit për hapjen e puseve dhe hapjen e rrugës parashihen 0.87,75 ha dhe sipas kopjes së planit shifet se prehen disa ara gjegjësisht 9 parcela, kurse parcela 1553 nuk hynë këtu. Për parcelen 1552 është thënë që të bëhet ndrrim i tokës sipas mundësive kurse për parcela tjera nuk e dimë se me çfar çmimi do të bëhet ekspropriimi. 


Nebih Zeqiri, për pronën 1553 e cila nuk është parapar këtu ju njoftoj se nuk ka nevoj me u parapa me që kjo është pronë komunale. Për parcela tjera do të zbusim çmimin me që këtu u hapet rruga parcelave që nuk kanë rrugë. Sa i përket çmimit Kuvendi do ta cakton një çmim dhe nëse pala nuk pëlqen ka të drejtë ankese dhe për këtë vendos Gjykata. 


Sylejmon Reçica, gjerë tani nuk e ditëm se për sa puse është fjala dhe pas sqarimit të Nebihut se fjala është për hapjen e 4 puseve por nuk e dimë për sa banor dhe sa fshatra mund të furnizohet me këto puse. 


Sa i përket çmimit Kuvendi duhet të vendos për çmim.


Sefer Tasholli, unë tash po e kuptoj se parcela 1553 është në shfrytëzim ku janë puset, tani më intereson se parcela 1552 dhe të tjerat në çfar forme do të espreprijohen. 


Halit Gashi, ky është Vendim për shpalljen e interesit të përgjithshëm ndërsa për çmimin do të vendos Kuvendi me Vendim tjetër. 


Pastaj tha se kjo është faza e parë dhe është interesi i qytetarëve dhe jo i kompanisë. 

Heset Sahiti, unë e kuptoj arsyeshmerin e këtij Vendimi dhe duhet ta aprovojmë. 


Me që diskutime tjera nuk pati rreth kësaj pike, Kryesuesi Lulzim Rrustemi vuri në votim propozimin e Vendimit dhe pas votimit konstatoi se Kuvendi me 16 vota për nxori këtë:    
VENDIM

PËR SHPALLJEN E INTERESIT TË PËRGJITHSHËM  PËR SHPRONËSIM  TË PALUAJTSHMERISË NË ZK DOBRATIN  ZK GUSHTERICË E ULËT,  PËR HAPJEN E PUSEVE TË REJA PËR SISTEMIN  E UJËSJELLËSIT  

Neni 1

  
  Me këtë Vendim shpallet interesi i  përgjithshëm për shpronёsim  në ZK Dobratin dhe ZK Gushtericë e Ulët pёr hapjen e puseve tё reja pёr  fshatrat e  Komunёs sё Lipjanit  në  ngastrat kadastrale  nr. і njësisë :

P-71409025–01552–0 me  sipërfaqe prej 0.38.60 ha e evidentuar  në Çertifikaten mbi të drejtat e pronësisë së paluajtshme UL-71409025–01561 ZK Dobratin  në pronёsi tё Fehmi Hazirit ( Bajram) nga fshati Banullё.

P-71409025–00002–2 me  sipërfaqe prej 385m2 e evidentuar  në Çertifikaten mbi të drejtat e pronësisë së paluajtshme UL-71409025–00222 ZK Dobratin  P.Sh.Koperativa  bujqёsore e Kosovёs .

P-71409025–00003–0 me  sipërfaqe prej 985m2 e evidentuar  në Çertifikaten mbi të drejtat e pronësisë së paluajtshme UL-71409025–00032 ZK Dobratin  në pronёsi Marinkoviq Zhivorad–Dobratin.

P-71409025–00002–1 me  sipërfaqe prej 345m2 e evidentuar  në Çertifikaten mbi të drejtat e pronësisë së paluajtshme UL-71409025–00126 ZK Dobratin  në pronёsi Niqiq Nikola–Dobratin.

P-71409025–00001–0 me  sipërfaqe prej 820m2 e evidentuar  në Çertifikaten mbi të drejtat e pronësisë së paluajtshme UL-71409025–00123 ZK Dobratin  në pronёsi Rashiq Miodrag–Dobratin.

P-71409026–01175–0 me  sipërfaqe prej 530m2 e evidentuar  në Çertifikaten mbi të drejtat e pronësisë së paluajtshme UL-71409026–-00676 ZK Gushtericё e Ulёt  në pronёsi Bahri Hajrullahu –Banullё.

P-71409026–01176–0 me  sipërfaqe prej 530m2 e evidentuar  në Çertifikaten mbi të drejtat e pronësisë së paluajtshme UL-71409026–-00291 ZK Gushtericё e Ulёt  në pronёsi  Koperativa bujqёsore.

P-71409026–01179–0 me  sipërfaqe prej 710m2 e evidentuar  në Çertifikaten mbi të drejtat e pronësisë së paluajtshme UL-71409026–-00417 ZK Gushtericё e Ulёt  në pronёsi Milaim Syla –Banullё.

P-71409026–01182-–0 me  sipërfaqe prej 610m2 e evidentuar  në Çertifikaten mbi të drejtat e pronësisë së paluajtshme UL-71409026–-00414 ZK Gushtericё e Ulёt  në pronёsi Demir Sahiti –Banullё.

Neni 2

  
Kёto pjesё tё ngastrave  kadastrale  do tё shpronёsohen nga KK Lipjan me sipёrfaqe prej 0.87,75 ha  , për  hapjen e puseve tё reja  pёr furnizim tё ujit tё pishёm pёr  fshatrat tё Komunёs sё Lipjanit  
Neni 3

   
Proceduren paraprake si dhe përfundimtare , deri në arritjen  e marrëveshjes për kompenzim do ta zhvillon  Zyra e Kryetarit –Sektori pronësoro-juridik i KK Lipjan .

Neni 4

  
Obligohet  Zyra e Kryetarit –Sektori pronësoro-juridik  i KK Lipjan që pas marrjes së Vendimit  për shpalljen e interesit të përgjithshëm për shpronёsim të ndërmerr të gjitha procedurat administrative deri në pёrfundim të qështjes.

Neni 5

Ky Vendim hynë në fuqi pas nënshkrimit  nga ana e Kryesuesit të Kuvendit të Komunës dhe publikimit në faqen elektronike.

Neni 6

Me kopje të Vendimit të njoftohet Zyra e Kryetarit –Sektori pronësoro-juridik.  

Shtesë: Vendimi. 
IV
Propozimi i Vendimit për dhënjen në shfrytëzim të tokës për ndërtimin e Xhamisë në fshatin Rubovc

Lidhur me këtë pikë Kryesuesi i Kuvendit Lulzim Rrustemi, njoftoi anëtarët se ky Vendim ka disa mangësi dhe se Sektori – shërbimi pronsoro juridik është dashtë ti propozoj Kuvendit 2-3 varianta e pastaj të përcaktohet Kuvendi se cili variantë është më i përshtatshëm. Gjithashtu tha se kemi edhe një peticion të fshatit Rubovc të nënshkruar nga 40 qytetarë ku është thënë se Xhamia duhet të jetë objekt që bashkon qytetarët e jo që i ndanë çka jep me kuptu se varianta e propozuar nuk e ka pajtushmërin e të gjithë qytetarëve. 


Idriz Krasniqi, me që nuk është pajtushmeria e të gjithë qytetarëve, unë propozoj që kjo pikë të shtyhet. 


Këtë propozim e përkrahu Sylejmon Reçica me arsyetim se Kryetari i fshatit ka paraqitë këtë kërkes krye në veti, andaj kërkoj që qytetarët ti harmonizojn qëndrimet në mes veti e pastaj të vendos Kuvendi.

Sefer Tasholli, edhe unë i përkrahu parafolësit  dhe kërkoj që qytetarët të mirren vesh në mes veti dhe kjo pikë të shqyrtohet në seancën e ardhshme.

Me që diskutime tjera nuk pati Kryesuesi Lulzim Rrustemi vuri në votim propozimin për shtyrjen e kësaj pike për seancën e ardhshme përkatësisht deri në arritjen e marrëveshjes së qytetarëve për lokacionin e Xhamisë dhe pas votimit konstatoi se Kuvendi me shumicën e votave 

APROVOI

Propozimin për shtyrjen e pikës së lartëcekur për seancën e ardhshme
V

Propozimi i Vendimit për nxjerrjen e strukturës organizative të  administratës së Komunës
Lidhur me këtë pikë Kryesuesi i Kuvendit z. Lulzim Rrustemi njoftoi anëtarët e Kuvendit se me këtë propozim Vendim Kryetari ka kërku që përmes një komisioni të nxjerr Strukturën organizative dhe pastaj të njoftoj Kuvendin me këtë strukturë. 
Pastaj hapi shqyrtimin .
Sefer Tasholli, unë mendoj se ekzekutivi paraprakisht duhet ta hartoj strukturën organizative konform Statutit dhe Buxhetit të Komunës dhe pastaj ti sjell Kuvendit për aprovim, për ndryshe kjo mënyrë si është paraqitur ky Vendim është akt i kryer. 
Zyfer Aliu, tha se lidhur me këtë pikë kemi diskutu edhe në vitin 2009 në mandatin e kaluar. Pastaj tha se sipas nenit 1 të këtij Vendimi Kryetari i Komunës duhet të merr autorizimin për secilen çështje që është në kompetencë të tij, kjo është e pa pranueshme. Çështje tjetër e këtij Vendimi është edhe arsyetimi i cili ka vetëm 3-4 rreshta a duhet së paku të ketë 1 faqe të arsyetimit, gjithashtu arsyetimi është thirr në Ligjin mbi Vetëqeverisje Lokale në nenin 58 pika “b dhe c” e që nuk ka të bëjë fare me këtë qështje. 

Halit Gashi, Rregullorja e strukturës organizative e 2007 është në fuqi dhe me këtë Vendim qfuqizohet ajo Rregullore dhe këtë qfuqizim e bënë vetëm Kuvendi. 
Sefer Krasniqi, Drejtor i administratës tha se në mbledhjen që kemi pasur me këshillin e drejtorëve i kam propozu Kryetarit për nxjerrjen e strukturës së re organizative me që sipas Ligjit kjo është kompetencë ekskluzive e Kryetarit, mirëpo 
Kryetari është arsyetu se këtë nuk mund ta bënë para se të qfuqizohet Rregullorja e cila është në fuqi, kështu që Kryetari ka bërë këtë propozim Vendim për qfuqizimin e Rregullores së Kuvendit për strukturën organizative në mënyrë që mos të bi në ndesh si që është Kuvendi.
Zyfer Aliu, nëse ka qenë Rregullorja në vitin 2007 atëher ajo duhet të ketë një afatë dhe qfuqizimi i saj duhet të bëhet vetëm me Rregullore dhe me asnjë mënyrë tjetër. 

Mevlide Shamolli, kërkoj falje se unë nuk jamë juriste mirëpo sipas diskutimeve që u bënë u tha se Rregullorja duhet të qfuqizohet vetëm me Rregullore mirëpo na këtu kemi një Vendim dhe nuk e di, mos po bimë në kundërshtim me ligjin. 
Heset Sahiti, sipas arsyetimit të Vendimit shifet se me Ligjin mbi Vetëqeverisjen Lokale nxjerrja e strukturës organizative është kompetencë ekskluzive e Kryetarit andaj Kryetari me këtë Vendim ka pasur dëshir të ketë edhe një mbështetje nga Kuvendi. 

Me që diskutime tjera nuk pati rreth kësaj pike, Kryesuesi i Kuvendit z. Lulzim Rrustemi vuri në votim propozimin e Vendimit dhe pas votimit konstatoi se Kuvendi me 17 për 10 kundër 3 apstenime miratoi këtë: 

V E N D I M

PËR NXJERRJEN E STRUKTURËS ORGANIZATIVE TË

ADMINISTRATËS SË KOMUNËS

Neni 1

Kuvendi i Komunës autorizon Kryetarin e Komunës për nxjerrjen e Strukturës Organizative të Administratës së Komunës, (Organogramin).

Neni 2

Kryetari i Komunës paraprakisht formon komision profesional për përgatitje të Strukturës Organizative për Administratën Komunale.

Neni 3

Kryetari i Komunës njofton Kuvendin e Komunës me vendimin e marrur për çdo ndryshim eventual të Strukturës Organizative të Administratës Komunale.

Neni 4

Me hyrje në Fuqi të këti vendimi, dhe pas nxjerrjes së vendimit për Strukturën Organizative të Administratës Komunale nga Kryetari i Komunës, shfuqizohet Rregullorja për Strukturën Organizative të Administratës Komunale 01Nr.016-309 e datës 06.09.2007.

Neni 5

Vendimi hynë në fuqi menjëherë pas miratimit dhe publikimit në faqen elektronike të Komunës.

Neni 6


Me kopje të Vendimit të njoftohet Kryetari i Komunës, ndërsa një kopje të ruhet në dosjen e mbledhjes së Kuvendit. 

Shtesë: Vendimi. 
VI

Caktimi i anëtarëve të KPF-së dhe Komitetit për Komunitete dhe formimi i Komiteteve tjera të nevojshme.
Lidhur me këtë pikë Kryesuesi i Kuvendit njoftoj se në mbledhjen e kaluar kemi vendos që të formojmë  Komitetit për Politikë dhe Financa dhe Komitetit për Komunitete dhe këto Komitete të kenë nga 9 anëtar. 

Me grupet parlamentare kemi bisedu që në këtë mandat Komitetet të jenë si në mandatin e kaluar me përjashtim që Komiteti për Mbrojtje dhe Shpëtim të hiqet me që është formuar KKSB-ja e gjithashtu kemi bisedu që në kuadër të mundësive të formohet edhe Komiteti për Bujqësi e gjithashtu ekziston Vendimi për formimin e Komitetit Konsulltativ për Shërbime Publike çka do të thot që po bëhet një numër i madh i Komiteteve dhe është një ngarkes e madhe për Buxhetin. 
Pastaj propozoj që Komiteti për Politikë dhe Financa të formohet sipas përfaqësimit të subjekteve politike në Kuvend dhe ate: PDK  4 anëtar, LDK 3 anëtar, AKR 1 dhe LDD 1 anëtar. 
Në Komitetin për Komunitete 9 anëtar prej tyre 3 nga subjektet politike në Kuvend PDK 1, AKR 1 dhe LDD 1. ndërsa 6 të tjerë nga Komunitetet pakicë dhe ate Ashkali 1, Serb 1, Turkë 1, Kroat 1, Rom 1 dhe Malazez 1. 

Pastaj hapi shqyrtimin. 
Sylejmon Reçica, çdo her po thirrni në Ligj dhe pyes se në bazë të cilit Ligj po e llogaritni përqindjen kur dihet se AAK-ja përfaqësohet me 2 deputet në Kuvend a nuk e kini parapa asnjë anëtar në KPF a dihet se në mandatin e kaluar AAK-ja ka pas një deputet në Kuvend dhe është përfaqësu në KPF, në anën tjetër LDD-ja ka vetëm 2 anëtarë në Kuvend dhe përfaqësohet në KPF vetëm që është në kualicion dhe mendoj se kjo është e pa drejtë dhe unë nuk do ta pranoj këtë Komitet dhe do të bëjë ankesë. 

Sefer Tasholli, na edhe në mbledhjen e kaluar për përfaqësim dinjitoz propozuam 11 anëtar për KPF dhe nuk u pajtuat me këtë dhe u vendos që ky Komitet të ketë 9 anëtar, por nëse ka mundësi ta rishikojmë këtë Vendim propozoj që KPF-ja të ketë 11 anëtar dhe ate nga PDK-ja 4 anëtar, LDK-ja 3, AKR-ja 1, LDD-ja 1, AAK-ja 1 dhe PSDK-ja dhe ORA 1 anëtar dhe në këtë mënyrë do të përfaqësohen të gjitha subjektet. 
Te Komiteti për Komunitete dihet se 5 Komunitete pakicë i kemi të pranuara me Kushtetutë dhe duhet ti rezervojmë 5 vende në këtë Komitet, ndërsa sa i përket Komunitetit Malazez ende nuk është pranuar si Komunitet, ndërsa 4 vende tjera në këtë Komitet të rezervohen për subjektet politike të përfaqësuara në Kuvend. 

Halit Gashi, dashta ti përgjigjem Syles se për LDD ju ka sqaruar disa herë pse është një anëtar në KPF dhe mendoj se nuk ka nevoj me e përmend LDD-në e nëse e ka për media kjo është qështje tjetër. 

Sylejmon Reçica, qendrimi i AAK-së është që aty ku është prezente në Komitete LDD-ja duhet të jetë edhe AAK-ja me që forca në Kuvend është e barabart me LDD-në. 

Lulzim Rrustemi, për numrin e anëtarëve të KPF-së dhe Komitetit për Komunitete jemi përcaktuar në mbledhjen e kaluar dhe këtë Vendim nuk e kthej mrapa. 

Pastaj pyeti anëtarët se kush është për propozimin që në KPF përfaqësimi të jetë si vijon: 

· PDK....4

· LDK.....3 

· AKR.... 1  dhe 

· LDD.....1 

Pastaj Kryesuesi vuri në votim këtë propozim dhe pas votimit konstatoi se Kuvendi me shumicën e votave aprovoi propozimin për përbërjen e KPF-së. 
Sylejmon Reçica, kërkoj që në procesverbal të konstatohet se kanë votuar Banush Bytyçi dhe Halit Gashi të cilët nuk kanë të drejtë votimi. 
Banush Bytyçi, tha se unë e kam parashtruar kërkesën për shkarkim nga anëtari i Kuvendit mirëpo deri në përfundimin e procedurave kamë të drejtë votimi. 
Lulzim Rrustemi, propozoj që në Komitetin për Komunitete 3 anëtar të jenë nga Komuniteti shumicë dhe ate: 
· PDK....1

· LDK.....1

· AKR.... 1  dhe 6 anëtar nga Komunitetet pakicë dhe ate: 

· Ashkali 1, Serb 1, Turkë 1, Kroat 1, Rom 1 dhe Malazez 1. 

Blerim Gashi, unë jamë kundër përfaqësimit në këtë Komitet nga Komuniteti Malazez për shkak se ky komunitet nuk është i njohur me Kushtetutë.  
Lulzim Rrustemi, vuri në votim propozimin për përbërjen e Komitetit për Komunitete dhe pas votimit konstatoi se Kuvendi me 18 vota për 1 kundër aprovoi propozimin e lartëshenuar. 
Pastaj tha se për Komunitetin turkë janë propozuar Skender Bikliqi dhe Adil Gashi dhe në takimin që kemi pasur me Kryetarin në Janjevë me Komunitetin turkë, Kroat dhe Rom është thënë se partija turke nuk ka vendos për dërgimin e një anëtari në këtë Komitet por Skënder Bikliqi e ka propozuar vetë veten dhe se datën që e ka shenuar në shkresën që i ka dërguar Kuvendit në atë datë nuk ka pasur mbledhje partia turke. Pastaj tha se kemi shkresën tjetër e cila është nënshkruar nga 42 qytetarë të Komunitetit turkë ku për anëtar të Komitetit për Komunitete kanë propozuar Adil Gashin.
Sefer Tasholli, unë mendoj se në Komitetin për Komunitete vendet ju rezervohen subjektet politike e jo grupeve të njerzve apo OJQ-ve dhe nëse është kështu atëher partia turke e ka propozuar Skender Bikliqin dhe ne nuk duhet të ju besojmë atyre 42 nënshkrimeve se neser mund edhe dikush tjetër ti tuboj nënshkrimet dhe ta kontestoj këtë kandidat. 
Lulzim Rrustemi, neve na kanë arritë dy emërat dhe në shkresën e dytë thuhet se Kryesia e partisë nuk ka mbajtur mbledhje por ajo shkresë është e falsifikuar, andaj propozoj që kjo qështje për anëtarin nga komuniteti turk të mbetet e hapur deri në një marrëveshje tjetër. 

Formimi i Komiteteve tjera 
Lidhur me formimin e Komiteteve Kryesuesi i Kuvendit z. Lulzim Rrustemi njoftoi anëtarët e Kuvendit se në mbledhjen që kemi pasur me shefat e grupeve parlamentare jemi marr vesh që të formojm 4 Komitete të nevojshme me nga 7 anëtar mirëpo unë propozoj që të formohën 4 Komitete me nga 5 anëtar plus Komiteti për Shërbime Publike dhe ate: 
· Komiteti për shëndetësi 

· Komiteti për arsim 

· Komiteti për Planifikim dhe Urbanizëm dhe 

· Komiteti për Bujqësi. 

Pastaj këtë propozim e vuri në votim dhe pas votimit konstatoi se Kuvendi me 17 vota për 10 kundër 1 apstenim aprovoi propozimin për formimin e Komiteteve dhe strukturën e tyre si vijon: 
KOMITETI PËR SHËNDETËSI UDHËHEQ LDK-ja 
1.   _____________________LDK

      2.  _____________________PDK

3. _____________________PDK

      4.  _____________________AKR

      5.  _____________________PSD
KOMITETI PËR ARSIM UDHËHEQ PDK-ja 
1. _____________________PDK

2. _____________________PDK

3. _____________________LDK

4. _____________________LDK

5. _____________________AKR

KOMITETI PËR PLANIFIKIM DHE URBANIZËM UDHËHEQ PDK-ja 
1. _____________________PDK

2. _____________________PDK

3. _____________________LDK

4. _____________________LDD

5. _____________________AAK
KOMITETI PËR BUJQËSI UDHËHEQ AKR-ja 
1. _____________________AKR

2. _____________________PDK

3. _____________________PDK

4. _____________________LDK

5. _____________________LDK

Pasi qështje tjera nuk pati mbledhja përfundoi në ora 14,20
     Ekstraktin e hartoi                                                                     Kryesuesi 

          Sami Murati                                                                      Lulzim Rrustemi    

